
ABSTRACT 
The article focuses on changes in the thymus gland during the late neonatal period in newborns against 
the background of maternal preeclampsia and eclampsia. Factors affecting ontogenesis during this 
period lead to the following outcomes: conditions for deep involution of the gland, premature 
formation of a large number of Hassall's corpuscles, expansion of interlobular barriers, sclerosis, 
apoptosis of reticuloepithelial cells, and the absence of epithelioid cells rich in secretory granules. 
The third stage of accidental thymic transformation, characterized by a sharp decrease in lymphocytes 
and the development of persistent, prolonged, and interstitial vascular edema, indicates premature 
thymic involution and the development of a cellular type of secondary immunodeficiency. 
Key words: newborns, late neonatal period, thymus gland, morphological changes. 

МОРФОЛОГИЧЕСКИЕ ИЗМЕНЕНИЯ ТИМУСА У НОВОРОЖДЕННЫХ В 

ПОЗДНЕМ НЕОНАТАЛЬНОМ ПЕРИОДЕ  
АННОТАЦИЯ  

Статья посвящена изменениям вилочковой железы в позднем неонатальном периоде 
новорожденных на фоне преэклампсии и эклампсии у матери. Факторы, влияющие на 
онтогенез этого периода приводят к следующему - создание условий для возникновения 
глубокой инволюции железы, преждевременного образования большого количества телец 
Гассаля, расширение междольковых барьеров, склероза, апоптоз ретикулоэпителиальных 
клеток, отсутствие эпителиоидных клеток, богатых секреторными гранулами. 3-я стадия 
акцидентальной трансформации тимуса, то есть резкое снижение лимфоцитов, развитие 

стойких длительных и интерстициальных отеков в сосудах, свидетельствуют о 
преждевременной инволюции тимуса, развитие клеточного типа вторичного 
иммунодефицита.  
Ключевые слова: новорожденные, поздний неонатальный период, вилочковая железа, 
морфологические изменения. 

ЧАҚАЛОҚЛАР КЕЧГИ  НЕОНАТАЛ ДАВРИДА ТИМУСНИНГ МОРФОЛОГИК 

ЎЗГАРИШЛАРИ 
АННОТАЦИЯ  

Мақола онасида преэклампсия ва эклампсия фонида янги туғилган чақалоқларни кечги 
неонатал даврда айрсимон бези ўзгаришларига бағишланган. Ушбу муддат онтогенезида 
таъсирловчи омиллар қуйидагиларга - безнинг чуқур ривожланиш инволюциясини юзага 
келишига шароит яратилиши, Гассал таначаларини муддатдан олдин жуда кўп миқдорда 
шаклланиши, бўлакчалараро тўсиқларнинг кенгайиши, склерозга учраши, ретикулоэпителиал 
хужайраларни апоптозга учраши,  секретор гранулаларга бой бўлган эпителиоид 
хужайраларни деярлик учрамаганлигига олиб келади. Тимусни акцидентал 
трансморфациясини 3 босқичи яъни лимфоцитларни кескин камайиши, томирларда  давомли 
тўлақонли ва интерстициал шишларни ривожланиши, тимуснинг муддатдан олдин 
инволюцияга учраганлиги ва  иккиламчи  иммунодефицитни хужайравий турини 
ривожланишидан далолат беради.   
Калит сўзлар: янги туғилган чақалоқлар, кечги неонатал давр, айрсимон бези, морфологик 
ўзгаришлар 

 
Муаммонинг долзарблиги. Мамлакатимизда  2022 йилда преэклампсия ва эклампсия 

фонида ўртача нобуд бўлган чақалоқлар 1000 туғруққа 31 тани ташкил этган. Бу эса, айни 
пайти, она бола мухофазасини давлатнинг сиёсий ва иқтисодий даражада заруратини билан 
биргаликда, хар қандай  жихатларини инобатга олишни тақозо этади [1,3].  

Айрсимон бези патологиясининг асосан туғма ва орттирилган шакллари ажратилади. 
Алоҳида  безни гиперплазияси (тимомегалия) фарқланади, яъни тузилиши сақланган ҳолда, 
унинг ҳажми ва оғирлигини ортишидир [2,6]. 

Замонавий тадқиқот натижаларига кўра, орттирилган тимомегалия асосий ёки 
иккиламчи гипокортицизмга асосланган бўлиб, уларга турли хил шароитлар олиб келади. 
Яъни туғма тимомегалия, нейроэндокрин тизимнинг бузилиши, лимфоид тугунларнинг 
гиперплазияси, ва турли аъзоларнинг ривожланишидаги туғма нуқсонлар фонида буйрак усти 
пустлоқ гормонлари секрециясининг пасайиши билан бирга келади  [4,5,7]. 

Орттирилган тимомегалия, асосан, туғма катталашиши морфологияси ва патогенези, 
безнинг ёшга боғлиқ инволюцияси ва нейроендокрин бузилишларига мосдир. Болаларда кам 
учрайдиган "ўсмага ўхшаш" ва лимфофолликуляр катталашиши ажралиб туради [8,12]. 

Кечги неонатал давр бу чақалоқликни  8-28 кунлик даври бўлиб, иммун аъзоларининг 
нисбатан такомиллашган, иккиламчи инфекцион омилларга  нисбатан жавоб реакциялари 
шаклланган  давр тушунилади.   

Тиббиётнинг тимусни ўрганиш соҳасидаги катта ютуқларига қарамай, унинг 
патологиясининг аҳамияти ноаниқ бўлиб қолмоқда ва бу уларни морфофункционал аҳамияти, 
оқибатини аниқлашга ва асоратларини олдини олишга оид турли ҳил тадқиқотлар олиб бориш 
заруриятини тақоза этади. 

Тадқиқот мақсади: чақалоқлар эрта неонатал даврда яшаб нобуд бўлган тимус 
тўқимасидаги  патоморфологик хос жихатларини  ўрганишдан иборат.  

Тадқиқот материали ва усуллар. Преэклампсия ва эклампсия фонида туғилган ва 
эрта неонатал даврда нобуд бўлган 30 та чақалоқлар тимусини  морфологик жихатларини 
ўрганилди. Тадқиқот ишимизни ушбу гурухида, 8-28 кунлик даврда яшаб нобуд бўлган, 
клиник анамнестик маълумотларида  онасида хомиладорлик даврида преэклампсия ва 
эклампсия аниқланган нобуд бўлган чақалоқлар олинган. 10 фоизли нейтралланган 
формалинда 72 соат давомида қотирилган тимус бўлаклари оқар сувда 3-4 соат ювилади, 
кейин 70, 80, 90, 96, 100 фоизли спиртларда ва хлороформда сувсизлантирилди ва воск 
қўшилган парафин қуйилиб, блоклар тайёрланди. Парафинли блокчалардан ротацион 
микротомларда қалинлиги 3-5мкм бўлган кесмалар тайёрланди. Кесмалардаги парафин 57 оС 
термостатда кисилол ёрдамида эритилиб олиб ташланди, кейин тимус тўқимасининг умумий 
гистологик ҳолатини ўрганиш учун гематоксилин – эозин эритмаларида бўялди. Ҳамда 
морфометрик ва статистик тадқиқот усуллари қўлланилди. 

 Тадқиқот натижалари ва мухокамаси. Преэклампсия ва эклампсия фонида  хомилани  
иммун аъзолари, тимуснинг хомила ичи ривожланишида постнатал онтогенезининг 
морфологик ўзгаришларини хослиги жихатидан, тимусда глюкокортикоид ассоциациялашган 
инволюциясининг тўлиқ  юзага келиши кўринишидаги ўзгаришлар ва  тимуснинг акцидентал 
траснформациясининг классик кўринишидаги ўзгаришлар  аниқланди. Тимусни жуда чуқур 
инволюцияга учраши ушбу гурухда анча яққол кўзга ташланиб,  тўқима стромасида 
лимфоматоз ва таркибий иммунокомпетент хужайраларни кескин камайиши, тимусни 
гистиоархитектоникаси асосий таркибий тузилмаларини атрофик ва склеротик ўзгаришлари 
билан давом этиши аниқланди (1,2-расм).  

 

 
1-расм. Кечги неонатал давр. 9 кунлик чақалоқ Тимус бўлакчаси, капсуласида 

оралиқ шишлар (1), Гассал таначалари хар хил катталикда такомил топаётган 
ўчоқлари аниқланади (2), пўстлоқ қаватда трабекуляр тўсиқнинг мағиз қаватгача ўсиб 

кириши ва оралиқда шаклланган шишлар аниқланади. Мағиз қаватда строманинг 
яланғочлашган ўчоқлари аниқланади. Бўёқ Г.Э. Ўлчами 10х10. 

 

2 

1 

2-расм. Кечги неонатал давр. 11 кунлик чақалоқ. Айрисимон без пўстлоқ қаватида 
кичик лимфоцитларни индуцирланган апоптози кучайганлиги аниқланади (1), 

стромада яланғочланган ўпирилиш ва толали тузилмаларда  дезорганизаця яққол 
тасвирланган (2). Бўёқ Г.Э. Ўлчами 40х10. 

 
Кечги неонатал даврда 08-28 кунликда чақалоқ тимусининг акцидентал 

траснформацияга учрашининг турли босқичларида чақалоқларда  тўсатдан чақалоқ ўлими 
холатлари 21% да юз берганлиги аниқланди. Преэклампсия ва эклампсияда хомила ичи  тимус 
тўқимасини  ривожланишига бевосита таъсир қилмасада, стрессоген омиллар тимуснинг 
морфофункционал сохаларида инволюцияга  учратиши оқибатида, асосан пўстлоқ қаватни 
кенгайиши, мағиз қаватни эса, кескин торайиши ва Гассал таначаларини турли катталикдаги  
такомил топаётган ўчоқлари юзага келганлиги аниқланди (3,4-расм). Кечки неонатал даврда 
тимуснинг ўртача оғирлиги  5,71±1,15 грни ташкил этган бўлса, шу муддатдаги назорат 
гурухида ушбу кўсраткич, 14,25±1,36 грни ташкил этганлиги аниқланди. Бу жараённи эрта 
неонатал даврдан кечки неонатал давргача бўлган муддатда тимусни акцидентал 
трансформацияга учратганлигини тасдиқлайди [9,11].    

 

 
3-расм. Кечги неонатал давр. 25-кунлик чақалоқ. Пўстлоқ қаватида ўпирилган  ва 

яланғочланган строма (1). Такомил топаётган кўп сонли Гассал таначалари 
аниқланади (2). Бўёқ Г.Э. Ўлчами 40х10. 

2 

1 

1 

1 

4-расм. Кечги неонатал давр. 16-кунлик чақалоқ. Без бўлакчалари оралиғи. 

Пўстлоқ қаватида майда калибрли вена қон томири анастомозининг тўлақонлиги ва 
эритроцитларда сладж феномени аниқланади (1). Майда капиллярларда хам юзага 
келган тўлақонлик тимус паренхимасида плазматик бўкиш ва капсула стромаси 

бирикитрувчи тўқимасида  дезорганизация ўчоқларини шаклланишига олиб келган. 
Такомил топаётган кўп сонли Гассал таначалари аниқланади (2). Бўёқ Г.Э. Ўлчами 

40х10. 
 
Юқорида келтирилгани каби, тимус тўқимасининг хомила ичи  онтогенезида, 

ривожланиши бевосита буйрак усти бези билан ўзаро  боғлиқлиги,  хомилани тасъирловчи хар 
қандай стресс омиллар буйрак усти безини гиперфункционал холатга келиши, тимусни 
пўстлоқ қаватидаги  претимоцитларни  лимфоцитларга ўтишини кескин тормозлаши билан 
намоён бўлади. Тимусни пўстлоқ қаватида антигенга боғлиқ бўлмаган 
дифференциаллашмаган лимфоцитларда апоптозни кучайтириши билан намоён бўлади (5,6-
расм).  

 

 
5-расм. Кечги неонатал давр. 24-кунлик чақалоқ. Пўстлоқ қаватида  майда 
лимфоцитларни ретикулоэпителиал хужайралар  атрофида тўпланиши, 

морфофункционал мажрух холатда турганлигини англатади (1). Бўёқ Г.Э. Ўлчами 
10х10. 

 

2 

1 

1 

Кечги неонатал даврда  преэклампсия  фонида туғилган чақалоқлар тимусининг ўртача 
оғирлиги 6,01±0,12 грни ташкил этиб, назорат гурухида ушбу кўрсаткич 15,11±0,43 грни 
ташкил этган. Буйрак усти безининг оғирлиги айнан ушбу муддатда туғилган чақалоқларда 
9,23±0,13 грни ташкил этса, назорат гурухида бу кўрсаткич  3,91±0,12 грни ташкил этганлиги 
аниқланди.  

 
6-расм. Кечги неонатал давр. 21 кунлик айрисимон без мағиз ва пўстлоқ қаватида 

такомил топган Гассал таначалари аниқланади (1). Пўстлоқ қаватда макрофаглар ва 
апоптозга учраган лимфоцитлар фрагментлари кўп миқдорда аниқланади (2). Бўёқ 

Г.Э. Ўлчами 20х10. 
Натижада буйрак усти бези ва тимус тўқимасининг интеграл боғлиқлиги бўйича, 

статистик ахамиятли фарқларни юқори кўрсаткичлар бўйича юзага келиши морфологик 
жихатдан, тимусни муддатдан олдин глюкортикоид ассоциацияланган  инволюцияси 
ривожланганлигини англатади. Морфологик жихатдан, буйрак усти бези пўстлоқ қавати 
тутамли сохаси энтерохроммафин эпителийларини хажман катталашиши, цитоплазмасида 
липидли киритмалар  тўлақонлик белгиларини намоён бўлганлиги аниқланди. Тимусда ташқи 
капсуласи қалинлашганлиги, юзасини нотекис бурмали кўринишда бўлиши, томирларида 
тўлақонлик, капсуласи деворида интерстициал шишларни шаклланганлиги,  толали 
тузилмаларда мукоид бўкиши ва дезорганизацияга учраган ўчоқлар кўринишда намоён 
бўлганлиги аниқланади (7-расм) [10,13].  

 

 
7-расм. Кечки неонатал давр. Баённома 11Д. Без бўлакчаси периметрида дағал 

толали склеротик ўзгарган септал тўсиқ, таркибидага  қон томирларда тўлақонлик, 

фибробластларнинг пролиферацияси (1), ретикуло-эпителиал хужайралар  хамма 
сохада аниқланиб  майда ўчоқли кўринишдаги Гассал таначаларининг такомил 

топиши (2). Бўёқ Г.Э. Ўлчами 20х10. 
 
Субкапсуляр сохадаги эпителий хужайралари (энага хужайраси) шаклан овалсимон, 

цитоплазмаси оч эозинофил, атрофида яланғочланган стромани бўлиши, периметрида 
макрофагаларни кўп бўлиши, оралиқ стромада толали  тузилмаларни дағал кўриниши, пўстлоқ 
қавати майда калибрли томирларида сладж феномени, турли кўринишда шаклланган 
тўлақонлик белгилари аниқланди. Кортикал эпителий хужайралари зичлиги кескин камайган, 
стромада тешик бўшлиқлар кўпайиши, ўпирилган сохалар, умумий фонда 100х катталикда 
яққол тасвирланиб, строманинг яланғочланиши  гиперцеллюлярлик манзараси мутлоқ 
камайганлиги  аниқланмади. Бўлакчалар периметрида гематогистиоган тўсиқ атрофида 
периваскуляр шишлар, макрофагларни томир периметрида жойлашиши, томир деворларида 
хам бўкиш  ўчоқлари аниқланади. Эндотелий хужайралари хажман кичрайиб, томир девори 
хужайралари яссилашган, трабекуляр тузилма қон томирларида тўлақонлик ва 
перитрабекуляр  шишлар, ва трабекула деворининг бўкиши аниқланди.  Айнан,  кенгайган ва 
бўккан трабекуляр  устунлар деворида фибробластлар пролиферацияси, ретикулоцитоз ва 
ретикуляр тузилмаларни кўпайганлиги аниқланиб, пўстлоқ қаватни кескин камайиши, мағиз 
қаватда асосан Гассал таначалари ва аниқланди. Кортикомедулляр чегара сохасида,  чўзинчоқ 
нотўғри шаклдаги Гассал таначаларининг такомил топаётган ўчоқлари, тимус бўлакчалари 
кичрайганлиги, бўлакчалараро тўсиқни  қалинлашиши, бўлакчаларни хажман кичрайганлиги,  
тимусда атрофик ва инволютив ўзгаришларни қайтмас тус олаётганлигини англатади (8,9-
расм). 

 

 
8-расм. Кечки неонатал давр. 1 кунлик айрисимон без пўстлоқ қаватида 

декортикация ўчоқларининг юзага келганлиги билан хам характерланганлиги 
аниқланди. Пўстлоқ ва мағиз қават бўйлаб йирик ўлчамдаги Гассал таначалари 

аниқланади(1). Бўёқ Г.Э. Ўлчами 20х10. 
 
Кечги неонатал даврда тимусда, Т лимфоцитларни кескин камайиши оқибатида, Т 

хужайрали иммунотанқисликни юзага келиши  тадқиқотимизда  кўп холларни ташкил этиб, 
текширилаётган материалларда аксарият клиник анамнестик маълумотларни бир хиллигини 
тасдиқлайди.   

Пўстлоқ қават ўрта медианаси кортикал эпителийлар кичиклашган,  цитоплазмасида 
гранулалар тутувчи TCR ташувчи йирик эпителийларни 200х да ўртача 5-8 тани ташкил этиб, 
атрофида кескин макрофагларни тўпланганлиги аниқланади. Ўпирилган ва яланғочланган 

ўчоқлар  атрофида толали тузилмалар хисобига ретикулоэпителиал хужайралар ўрнида кўп 
миқдорда макрофаглар, фибробластлар ва оралиқ толали тузилмаларнинг тарктибсиз 
тармоқланган ўчоқлари аниқланади.  

 

 
9-расм. Кечги неонатал давр. 27 кунлик айрисимон без пўстлоқ қаватида 

декортикация ўчоқларининг юзага келганлиги (1) билан хам характерланганлиги 
аниқланди. Гассал таначалари  бир жойда кўп миқдорда  шаклланган (2). Бўёқ Г.Э. 

Ўлчами 20х10. 
 
Кортикомедулляр соҳа чегаралари аниқланмайди, мағиз қаватлар асосан Гассал 

таначасининг турли катталикдаги тузилмалари билан тўлишган бўлиб, дегенерация жараёни 
ривожланган эпителиал хужайраларда хам апоптоз жараёнлари аниқланади. Посткапилляр 
венулалар оддий типдаги венулаларга трансформацияланган бўлиб, кўп холларда, 
периваскуляр сохаларда, кам даражада лимфоцитларни миграцияланаётган ўчоқлари 
аниқланади.  

Посткапилляр венулалар бўшлиғида эритроцитларни сладжланган ўчоқлари аниқланиб, 
атрофида оралиқ шишлар ва толали тузилмаларнинг хаотик жойлашган ўчоқлари аниқланади. 
Гассал таначалари шаклан юмалоқ чўзинчоқ бўлиб, таркибида хали апоптозга учрамаган 
эпителий хужайраларини кўп миқдорда аниқланиши, узлуксиз такомил топаётган  
таначаларни тасдиқлашиши, инволюция жараёни тез ривожланаётганлигини англатади.  

Гассал таначалари ва посткапилляр венулалар атрофида худди гомоген хар хил 
интенсивликдаги киритмаларни цитоплазмасида тутувчи макрофагларни нисбатан хажман 
катталашганлиги апоптозда фагоцитар жараённи кучайганлигини англатиб, преэклампсия ва 
эклампсияни оғир даражаларида, ривожланган ва эрта неонатал даврда турли  генезли 
касалликлардан нобуд бўлган чақалоқлар тимусини чуқур инволюцияси 
ривожланаётганлигини англатади.   

Демак, кечги неонатал даврда, преэклампсия ва эклампсия фонида туғилган  чақалоқлар 
тимусини ўртача, оғирлиги 6,01±0,12 грни ташкил этиб, назорат гурухида ушбу кўрсаткич 
15,11±0,43 грни ташкил этган. Буйрак усти безининг оғирлиги айнан ушбу муддатда туғилган 
чақалоқларда 9,23±0,13 грни ташкил этса, назорат гурухида бу кўрсаткич  3,91±0,12грни 
ташкил ээтганлиги аниқланди.  

Хулоса. Преэклампсия ва эклампсия фонида туғилган чақалоқлар постнатал 
ривожланишининг кечги 8-28 кунларидаги онтогенезида таъсирловчи омиллар, безнинг чуқур 
ривожланиш инволюциясини юзага келишига шароит яратиши, Гассал таначаларини 
муддатдан олдин жуда кўп миқдорда шаклланиши, бўлакчалараро тўсиқларнинг кенгайиши, 
склерозга учраши, ретикулоэпителиал хужайраларни апоптозга учраши,  секретор 

1 

2 

2 

гранулаларга бой бўлган эпителиоид хужайраларни деярлик учрамаганлиги тимусни 
акцидентал трансморфациясини 3 босқичи яъни лимфоцитларни кескин камайиши, 
томирларда  давомли тўлақонли ва интерстициал шишларни ривожланиши, тимуснинг 
муддатдан олдин инволюцияга учраганлиги ва  иккиламчи  иммунодефицитни хужайравий 
турини ривожланишига олиб келганлиги аниқланди.   

